
REPUBLIKA E SHQIPERISE

KOMISIONI | PAVARUR | KUALIFIKIMIT

Nr. 443 Akti Nr. 495 Vendimi
Tirané, mé 28.12.2021

VENDIM

Trupi gjykues i Komisionit té Pavarur té Kualifikimit, i pérbéré nga:

Brunilda Bekteshi Kryesuese
Suela Zhegu Anétare
Firdes Shuli Relatore

asistuar gjaté procesit té vendimmarrjes nga sekretarja gjygésore, znj. Orjanda Ligci, pasi mori
konfirmimin e vézhguesit ndérkombétar, z. Theo Jacobs, né rrugé elektronike, sot né datén
28.12.2021, mori né shqyrtim, mbi bazé dokumentesh, céshtjen gé i pérket subjektit té
rivlerésimit:

SUBJEKTI | RIVLERESIMIT: Z. Julian Kristo, me detyré prokuror né Prokuroring
prané Gjykatés sé Rrethit Gjygésor Korge.

BAZA LIGJORE: Neni 179/b i Kushtetutés sé Republikés sé Shqipérisé;

Neni G i Aneksit té Kushtetutés sé Republikés sé
Shqipérisé;

Ligji nr. 84/2016, “Pér rivlerésimin kalimtar t&
gjyqtaréve dhe prokuroréve né Republikén e
Shqipéris€”;

Ligji nr. 96/2016, “Pér statusin e gjyqtaréve dhe
prokuroréve né Republikén ¢ Shqipérisé”;

Ligji nr. 44/2015, “Kodi i Procedurave Administrative
i Republikés s€ Shqipérisé”;

Vendimi nr. 78, daté 12.12.2017, i Gjykatés
Kushtetuese.



I. RRETHANAT E CESHTJES

1. Procesi i rivlerésimit gé kryhet nga Komisioni i Pavarur i Kualifikimit éshté njé proces
kushtetues, gé mbéshtetet né nenin 179/b té Kushtetutés dhe Aneksin e saj, si dhe né ligjin nr.
84/2016, “Pér rivlerésimin kalimtar té gjyqtaréve dhe prokuroréve né Republikén e
Shqipérisé”. Pika 3, e nenit 179/b, t&€ Kushtetutés parashikon se procesit té rivlerésimit i
nénshtrohen té gjithé prokurorét.

2. Z. Julian Kristo, pér shkak té funksionit té tij si prokuror né Prokuroriné prané Gjykatés sé
Rrethit Gjyqgésor Korgé, i nénshtrohet automatikisht procesit té rivlerésimit ex officio.

3. Komisioni i Pavarur i Kualifikimit né datén 16.12.2019, né pérputhje me rregulloren “Pér
procedurat e zhvillimit t€ shortit né Komisionin e Pavarur t€ Kualifikimit”, zhvilloi procedurat
e shpérndarjes sé ¢éshtjeve me short, nga i cili rezultoi se subjekti i rivlerésimit Julian Kristo,
do t’i nénshtrohej procesit nga trupi gjykues i pérbéré nga komisionerét Brunilda Bekteshi,
Suela Zhegu dhe Firdes Shuli. Relator i ¢céshtjes me short u zgjodh komisionere Firdes Shuli.

4. Menjéheré pas hedhjes sé shortit, bazuar né nenet 33, 39 dhe 43 té ligjit nr. 84/2016, “Pér
rivlerésimin kalimtar t€ gjyqtaréve dhe prokuroréve né Republikén e Shqipérisé”, u
administruan raportet e hartuara nga institucionet: Inspektorati i Larté i Deklarimit dhe
Kontrollit té Pasurive dhe Konfliktit té Interesave (né vijim ILDKPKI); Drejtoria e Sigurimit
té Informacionit té Klasifikuar (DSIK), si dhe nga Késhilli i Larté i Prokurorisé (KLP), sipas
neneve 40 — 44 t€ ligjit nr. 84/2016.

5. Trupi gjykues, i shortuar né Komisionin e Pavarur té Kualifikimit (né vijim Komisioni), me
vendimin nr. 1, daté 24.12.2019, vendosi fillimin e hetimit administrativ té thelluar dhe té
gjithanshém, sipas nenit 45 t& ligjit nr. 84/2016, me qé€llim vlerésimin e té gjitha fakteve dhe
rrethanave té nevojshme, pér procedurén e rivlerésimit, si dhe té caktojé kryesues té trupit
gjykues komisionerin Brunilda Bekteshi. Té gjithé anétarét deklaruan mosgenien né kushtet e
konfliktit té interesit.

6. Né datén 10.1.2020, subjekti i rivlerésimit, u njoftua pérmes postés elektronike, mbi fillimin
e procesit té rivlerésimit kalimtar, si dhe pérbérjen e trupit gjykues, pér té cilin né rrugé
elektronike, po né kété daté, deklaroi se éshté dakord dhe nuk u shpreh mbi ndonjé gjendje
konflikti interesi me asnjé prej tyre.

7. Me vendimin nr. 2, daté 12.7.2021, trupi gjykues vendosi té administrojé dhe té béjé pjesé
té dosjes sé hetimit té subjektit edhe dosjen e hetimit té bashkéshortes Arjola Kristo, gjithashtu,
subjekt rivlerésimi. Po késhtu, pérmes komunikimit elektronik té datés 13.10.2021, subjekti u
shpreh dakord me té gjitha deklarimet e bashkéshortes Arjola Kristo, né pérgjigje té té gjithé
pyetésoréve té dérguar nga Komisioni, gjaté procesit té rivlerésimit.

8. Me vendimin nr. 3, daté 5.11.2021, trupi gjykues, pasi arriti né pérfundimin se provat né
lidhje me kriterin e pasurisé kané nivelin e provueshmérisé, vendosi t& mbyllé hetimin kryesisht
pér subjektin e rivlerésimit Julian Kristo, si dhe t’i njoftojé se ka barrén e provés pér té provuar
té kundértén e rezultateve té hetimit kryesisht, sipas pércaktimeve té nenit 52 té ligjit nr.
84/2016, “Pér rivlerésimin kalimtar t€ gjyqtaréve dhe prokuroréve né Republikén e Shqipérisé”
dhe té nenit D té Aneksit té Kushtetutés.

9. Né datén 8.11.2011, subjekti u njoftua pérmes postés elektronike pér mbylljen e hetimit

kryesisht dhe kalimin e barrés sé provés vetém pér kriterin e pasurisé, duke iu béré me dije té

drejtat gé gézon sipas ligjit: (i) pér njohjen me dokumentet e dosjes dhe marrjen kopje té tyre
menjéheré pas marrjes sé njoftimit; (ii) t& drejtén pér té thirrur déshmitar apo marrjen e ¢do
prove mbéshtetése; (iii) té drejtén pér té paraqitur shpjegime apo prova me shkrim né lidhje me
rezultatet e hetimit, brenda datés 18.11.2021.

10. Né datén 17.11.2021, subjekti njoftoi Komisionin pérmes postés elektronike se mé
15.11.2021 i ka kérkuar Késhillit t& Larté té Prokurorisé doréhegjen nga statusi i prokurorit,
duke paragitur kopjen e kérkesés pér doréheqje té dorézuar prané kétij institucioni. Po késhtu,
subjekti i kérkoi Komisionit té vlerésojé kété njoftim si pérgjigje zyrtare né lidhje me afatin e
pércaktuar né njoftimin e Komisionit, afat brenda té cilit i duhej té shpjegonte barrén e provés
sipas rezultateve té hetimit, kjo sipas tij bazuar né pikat 1 dhe 2, t¢ nenit G, t€ Aneksit té
Kushtetutés, né nenin 56 té ligjit nr. 84/2016, “Pér rivlerésimin kalimtar t€ gjyqtaréve dhe
prokuroréve né Republikés e Shqipérisé”, si dhe me vendimin nr. 78, daté 12.12.2017, té
Gjykatés Kushtetuese.

11. Me shkresén nr. *** prot., daté 3.12.2021, Késhilli i Larté i Prokurorisé, njoftoi Komisionin
pér vendimin nr. *** daté 2.12.2021, me ané té té cilit éshté vendosur; (i) deklarimi i mbarimit
té statusit té magjistratit, pér z. Julian Kristo, me detyré prokuror né Prokuroriné prané Gjykatés
sé Rrethit Gjygésor Korcé, pér shkak doréheqgje; (ii) doréheqja jep efektet né datén 31.12.2021;
(i) té njoftohet pér kété vendim z. Julian Kristo, Prokuroria e Pérgjithshme, Prokuroria prané
Gjykatés sé Rrethit Gjygésor Korcé dhe Komisioni i Pavarur i Kualifikimit; (iv) ky vendim
hyn né fugi menjéheré dhe publikohet né fagen zyrtare té Késhillit té Larté té Prokurorisé.

12. Subjekti i rivlerésimit Julian Kristo, nuk ka paragitur ankim ndaj vendimit nr. ***  daté
2.12.2021, té Késhillit té Larté t& Prokurorisé, konfirmuar me shkresén nr. *** prot., daté
21.12.2021, té Keéshillit té Larté té Prokurorisé dhe shkresén kthim pérgjigje Nr.*** Prot,
dt.23.12.2021 té Gjykatés Administrative té Apelit Tirané.

I1. ARSYET PER PERFUNDIMIN E PROCESIT TE RIVLERESIMIT

13. Procesi i rivlerésimit ndaj subjektit té rivlerésimit ka filluar né respektim té pikés 3, té nenit
179/b, té Kushtetutés sé Republikés sé Shqipérisé dhe té nenit 4 té ligjit nr. 84/2016, “Pér
rivleré€simin kalimtar t€ gjyqtaréve dhe prokuroréve né Republikén e Shqipéris€”.

14. Trupi gjykues i Komisionit té Pavarur té Kualifikimit, pasi u njoh me rrethanat e ¢éshtjes,
bazuar né provat e administruara mé lart, konstaton se:

I. subjekti i rivlerésimit Julian Kristo ka ushtruar funksionin e prokurorit né Prokuroriné
prané Gjykatés sé Rrethit Gjygésor Korgé né momentin e hyrjes né fuqi té ndryshimeve
kushtetuese gé parashikuan procesin e rivlerésimit dhe ligjin nr.84/2016;

ii. subjekti i rivlerésimit Julian Kristo, ka dhéné doréhegjen nga statusi i prokurorit prané
Késhillit té Larté té Prokurorisé dhe ky i fundit me vendimin nr. ***, daté 2.12.2021, ka
vendosur deklarimin e mbarimit té statusit té magjistratit.

15. Neni 65 i ligjit nr. 96/2016, “Pér statusin e gjyqtaréve dhe prokuroréve né Republikén e
Shqipéris€”, ka parashikuar procedurén q€ duhet ndjekur pér mbarimin té statusit t€ magjistratit
népérmjet doréhegjes, si vijon: “1. Magjistrati mund té kérkojé mbarimin e statusit, népérmjet
paragitjes sé doréhegjes para Késhillit pérkatés. 2. Doréhegja duhet té jeté me shkrim dhe nuk
éshté e nevojshme té jeté e arsyetuar. Doréhegja jep efektet né fund té muajit pasardhés, nga

dita kur Késhilli merr deklarimin me shkrim té doréhegjes. Mbarimi i statusit t¢ magjistratit
deklarohet me vendim té Késhillit jo mé voné se dy javé nga mbarimi i statusit.”

16. Neni G i Aneksit té Kushtetutés sé Republikés sé Shqipérisé, ka parashikuar mundésiné e
subjektit té rivlerésimit pér té dhéné doréhegjen, si vijon: “I. Subjekti i rivlerésimit mund té
japé doréhegjen nga detyra dhe né kété rast procesi i rivlerésimit ndérpritet. 2. Subjekti i
rivlerésimit gé doréhiget sipas késaj dispozite, nuk mund té emérohet gjyqtar ose prokuror i
cdo niveli, anétar i Késhillit té Larté Gjygésor ose i Késhillit té Larté té Prokurorisé, Inspektor
I Larté i Drejtésisé ose Prokuror i Pérgjithshém, pér njé periudhé 15-vjecare”.

17. Vendiminr. 78, daté 12.12.2017, i Gjykatés Kushtetuese, paragrafi 43, ka interpretuar, ndér
té tjera, lidhjen ndérmjet kétyre dy dispozitave, si vijon: “/...] Neni 56 i ligjit i jep mundésiné
subjektit gé doréhiget brenda afatit 3-mujor, té pérfitojé pagesé kalimtare sipas parashikimeve
ligjore né fuqgi, mundési té cilén nuk e pérfitojné subjektet gé e japin doréheqjen pas pérfundimit
té kétij afati. Gjykata thekson se, pér sa kohé gé subjekti i rivlerésimit éshté né detyré dhe
procesi i rivlerésimit nuk ka pérfunduar ende, ai ka té drejtén té japé doréhegjen dhe né kété
rast procesi i rivlerésimit ndérpritet, duke u zbatuar parashikimet e nenit G té Aneksit té
Kushtetutés [...] .

18. Kolegji i Posagém Apelimit, né lidhje me praktikat e gjykimit té ¢éshtjeve gé lidhen me
institutin e doréhegjes sé subjekteve té rivlerésimit nga procesi né faza té ndryshme té tij, po
késhtu edhe pasojat juridike gé sjell ndérprerja e procesit, orienton Komisionin qé pér zgjidhjen
e kétyre céshtjeve, duke respektuar parimin e transparencés né zhvillimin e procedurés sé
rivlerésimit, té verifikojé vullnetin e pavesuar pér doréhegjen e dhéné, e cila duhet té keté burim
té ligjshém njé prej institucioneve té caktuara me ligj.

19. Né momentin qé subjekti i rivlerésimit, me vullnetin e tij té liré, ndérpret detyrén
funksionale gé e bén até subjekt té procesit té rivlerésimit ex officio, duhet té€ marré parasysh
edhe pasojén ligjore qé sjell doréhegja nga detyra né ecuriné e procesit té rivlerésimit, sipas
nenit G té Aneksit té Kushtetutés. Né té njéjtén frymé arsyeton edhe Gjykata Kushtetuese né
vendimin nr. 78, daté 12.12.2017, ku shprehet: “Gjykata thekson se pér sa kohé gé subjekti i
rivlerésimit éshté né detyré dhe procesi i rivlerésimit nuk ka pérfunduar ende, ai ka té drejtén
té japé doréhegjen dhe né kété rast procesi i rivlerésimit ndérpritet, duke u zbatuar
parashikimet e nenit G té Aneksit té Kushtetutés”.

20. Pér zhvillimin e njé procesi té rregullt ligjor dhe respektimin e sé drejtés sé subjektit pér
t’u dégjuar, bazuar né nenin 55 té ligjit nr. 84/2016, Komisioni, né datén 22.12.2021, informoi
subjektin népérmjet postés elektronike, mbi té drejtén pér t’u dégjuar né seancé dégjimore dhe
né rast té kundért, procesi i rivlerésimit ndaj saj do té ndérpritej pa seancé dégjimore. Po né
kété daté, subjekti i rivlerésimit, me ané té postés elektronike, njoftoi Komisionin se nuk
déshiron t€ ushtrojé t& drejtén pér t’u dégjuar nga Komisioni né seancé dégjimore.

21. Né kéto kushte, trupi gjykues ¢mon se subjekti i rivlerésimit ka shfrytézuar té drejtén gé i
njeh Kushtetuta dhe ligji, pér doréheqje nga detyra e prokurorit. Né kété kuptim, trupi gjykues
arrin né pérfundimin se pér sa kohé doréhegja e subjektit té rivlerésimit pérmbush kriteret e
pércaktuara né nenin G té Aneksit té Kushtetutés, atéheré pasoja juridike gé i atribuohet situatés
faktike té parashikuar né nenin G té Aneksit té Kushtetutés do té duhet té zbatohet né térésiné
e saj, duke i kufizuar t€ drejtén pér t’u eméruar gjyqtar ose prokuror i ¢do niveli, anétar i



Késhillit té Larté Gjygésor ose Keéshillit té Larté té Prokurorisé, Inspektor i Larté i Drejtésisé
ose Prokuror i Pérgjithshém, pér njé periudhé 15-vjecare.

22. Ky éshté njé géndrim i unifikuar i Kolegjit t& Posagém té Apelimit né vendimmarrje té
méparshme, sipas sé cilave orientohet Komisioni q&, pérve¢ ndérprerjes sé procesit té
rivlerésimit, t€ vendosé edhe ndalimin e emérimit té subjektit té rivlerésimit sipas pikés 2, té
nenit G, té Aneksit té Kushtetutés.

23. Ndérprerja e procesit té rivlerésimit, pér shkak té doréheqjes sé subjektit té rivlerésimit,
sjell si pasojé pérfundimin e késaj procedure administrative dhe, si rrjedhojé, subjekti i
rivlerésimit humbet t€ drejtén pér t'u eméruar gjyqtar ose prokuror i ¢do niveli, anétar i
Késhillit té Larté Gjygésor ose i Késhillit té Larté té Prokurorisé, Inspektor i Larté i Drejtésisé
ose Prokuror i Pérgjithshém, pér njé periudhé 15-vjecare, sipas parashikimeve té pikés 2, té
nenit G, té€ Aneksit té Kushtetutés.

PER KETO ARSYE,

Trupi gjykues i Komisionit té Pavarur té Kualifikimit, mbéshtetur né nenin G té Aneksit té
Kushtetutés sé Republikés sé Shqipérisé dhe né nenin 57 t€ ligjit nr. 84/2016, “Pér rivlerésimin
kalimtar té gjyqgtaréve dhe prokuroréve né Republikén e Shqipérisé”,

VENDOSI:

1.  Té deklarojé ndérprerjen e procesit té rivlerésimit kalimtar pér subjektin e rivlerésimit
Julian Kristo, mé detyré prokuror né Prokuroriné prané Gjykatés sé Rrethit Gjygésor
Korge.

2. Ndalimin e emérimit té z. Julian Kristo si gjyqtar ose prokuror i ¢do niveli, anétar i
Késhillit té Larté Gjyqgésor ose Késhillit té Larté t€ Prokurorisé, Inspektor i Larté i
Drejtésisé ose Prokuror i Pérgjithshém, pér njé periudhé 15-vjecare.

3. Ky vendim u njoftohet subjektit té rivlerésimit, Komisionerit Publiké dhe vézhguesve
ndérkombétaré dhe publikohet né fagen zyrtare t&¢ Komisionit, né pérputhje me pikén 7,
té nenit 55, té ligjit nr. 84/2016.

4. Kundér kétij vendimi lejohet ankim né Kolegjin e Posacém té Apelimit brenda 15 ditéve
nga data e njoftimit té tij.

5. Ankimi depozitohet né Komisionin e Pavarur té Kualifikimit.

U shpall né Tirané, mé 28.12.2021.

ANETARET E TRUPIT GJYKUES
Brunilda Bekteshi
Kryesuese

Suela Zhegu Firdes Shuli
Anétare Relatore

Sekretare gjygésore
Orjanda Ligi



